
Kamoldinov Muhammadsodiq Baxtiyor oʻgʻli 

Oziq-ovqat texnologiyasi va muhandisligi xalqaro instituti 
 

Annotatsiya: Maqolada boʻlajak pedagoglarda konfliktologik kompetentlikni 
rivojlantirishning nazariy-metodologik asoslari, boʻlajak pedagoglarda konfliktologik 
kompetentlikni rivojlantirishning amaliy metodik tizimi, boʻlajak pedagoglarda konfliktologik 
kompetentlikni rivojlantirish samaradorligi o`rganilgan. Shuningdek, “konfliktologik 
kompetentlik” tushunchasining mazmun mohiyati tahlil qilingan. 

Аннотация: В статье рассматриваются теоретико-методические основы развития 
конфликтологической компетентности будущих учителей, практическая методическая 
система развития конфликтологической компетентности будущих учителей, 
эффективность развития конфликтологической компетентности будущих учителей. Также 
анализируется практическая методическая система развития конфликтологической 
компетентности будущих учителей. 

Abstract: The article studies the theoretical and methodological foundations of the 
development of conflictological competence in future teachers, the practical methodological 
system of developing conflictological competence in future teachers, the effectiveness of 
developing conflictological competence in future teachers. The practical methodological system 
of developing conflictological competence in future teachers is also analyzed. 

Kalit so‘zlar: konfliktologik kompetentlik, kompetentlik, pedagog, nazariy-metodologik 

“Konfliktologik kompetentlik” tushunchasi zamonaviy pedagogika va psixologiyatda 
muhim ahamiyatga ega. U shunday qobiliyatlarni oʻz ichiga oladiki, ular boʻlajak pedagoglarga 
turli xil konfliktlarni samarali hal qilish, muammolarni toʻgʻri idora qilish va ijobiy munosabatlar 
oʻrnatish imkonini beradi. Mualliflik tarifimizga koʻra, konfliktologik kompetentlik – bu 
boʻlajak pedagogning konfliktlardan qochish oʻrniga, ularni konstruktiv ravishda hal qilish 
qobiliyatidir. Uning asosiy komponentlari orasida: samarali aloqa, emotsional intellekt, muloqot 
strategiyalari va ijobiy fikrlash tarzi mavjud.  

Konfliktlar koʻpincha notoʻgʻri aloqa natijasida yuzaga keladi. Shuning uchun insonlar 
oʻrtasida samarali aloqa qurish, fikrlarni aniq va ravshan ifoda etish muhimdir. Insonlar oʻz his-
tuygʻularini tanib olish va boshqalarning emotsiyalarini tushunishi kerak. Bu konfliktlarni 

tushunish va ularni toʻgʻri hal qilish uchun zarur. Konflikt holatlarida turli xil muloqot usullarini 
qoʻllash mumkin. Yaxshi konfliktologik kompetentlikka ega boʻlgan odam doimo konstruktiv 
yondashuvlarni izlaydi. Muloqot jarayonida ijobiy koʻzqarash bilan ishlash, xatolardan saboq 
olish va yangi imkoniyatlarga e’tibor berish muhim ahamiyatga egadir.  

Pedagogikada konfliktologik kompetentlik ta’lim jarayonida juda muhimdir. U 
talabalarga nafaqat bilim berish, balki ijtimoiy koʻnikmalarni shakllantirish hamma qat’iyat 
etishadi. Talabalar oʻrtasida kelishmovchilik yoki ziddiyat yuza kelganida, pedagogning vazifasi 
– ularni toʻgʻri yoʻnalishda yoʻllab borishdir. 

Psixologiya nuqtai nazaridan, konfliktologik kompetentlik insoniy munosabatlarni 
yaxshilashga xizmat qiladi. Psixologlar bu qobiliyatni rivojlantirish orqali shaxslarning stress 
bilan kurashishi, ijtimoiy adaptatsiyasi va emotsional sogʻlomligini yaxshilash mumkinligini 
ta’kidlaydilar. Kelajak avlod uchun konfliktologik kompetentlikni shakllantirish – bu na faqat 
muvaffaqiyatli inson boʻlish, balki jamiyatda barqarorlik va tinchlikni ta’minlash uchun ham 
muhimdir. Shunday ekan, pedagogika va psixologiya sohasidagi mutaxassislarga mos ravishta 
bu qobiliyatni rivojlantirish boʻyicha ish olib borish zarurligi tugʻilgan xulosaga kelinadi. 

Oʻzbek tilida nashr qilingan kitoblar ichida G.U.Toʻychievaning “Yoshlar va konfliktlar: 
konfliktlar yechimiga oʻrganish” kitobi mavjud boʻlib, mazkur kitob pedagogik ta’lim 
muassasalari oʻqituvchilari va talabalariga maxsus ravishda moʻljallanmagan hamda bunday 
maqsadni oʻz oldiga ham qoʻymagan.  

Soʻnggi vaqtlarda zamonaviy jamiyatlardagi insonga boʻlgan turli ilmiy-texnik, 
ma’naviy, iqtisodiy ta’sirlarning haddan ziyod ortib borishi, zamonaviy jamiyatlarda yashash 
tarzining murakkablik tomon ortib borayotganligi odamlar toʻqnash kelishi mumkin boʻlgan turli 
nizovaziyatlarni ham oshiradi. Zamonaviy ijtimoiy-iqtisodiy va texnik jihatdan oʻta rivojlanib 
borayotgan global davr uchun nizoborasidagi bilim, malaka va koʻnikmalar insonni turli tahdidli 
hodisalardan asraguvchi, uni muhofaza qiluvchi omil boʻlib xizmat qiladi. 

“Nizo” tushunchasining dastlabki ekvivalenti “konflikt” atamasi sanaladi. “Konflikt” 
soʻzi lotin tilidan tarjima qilinganda “toʻqnashuv” ma’nosini anglatadi. Nizo – bu bir-biriga 
qarama-qarshi yoʻnaltirilgan, yagona birlikka asoslanmagan an’analar, qarashlar, 
munosabatlarning alohida olingan individ ongidagi toʻqnashuvi, muayyan muammoni hal 
qilishda pedagogik jarayon ishtirokchilarining qarshiligi va kurashi. Nizoning kelib chiqishi 
keskin hissiy kechinmalar bilan bogʻliq. 

Psixolog V.Karimovaning e’tirof etishicha, nizo (ziddiyat) – bu ayrim alohida olingan 
shaxs ongida, yoki shaxslararo muloqot jarayonida, guruh doirasida yoki guruhlararo oʻzaro 
muloqot va ta’sir paytlarida biror muammo, masala yoki qarashlar borasida bir-biriga toʻgʻri 
kelmaydigan, qarama-qarshi fikr, qarash va pozitsiyalarning toʻqnashuvi oqibati paydo boʻlgan 
salbiy hissiyotlarga toʻla munosabatlar maromini bildiruvchi ijtimoiy psixologik hodisa”. 

Yana bir psixologik manbada esa “nizo” tushunchasining umumiy mohiyati quyidagicha 
ta’riflanadi: nizo – bu opponent yoki oʻzaro hamkor sub’ektlarning bir-biriga zid va qarama-
qarshi masala, fikr yoki nuqtai nazarlari . Mazkur manbada har qanday nizoning yuzaga 
kelishida vaziyat asos vazifasini oʻtashi aytiladi. Mavjud vaziyat oʻzida quyidagi holatlarni ifoda 
etadi: 1) muayyan masalalarda tomonlar fikrlarining bir-biriga zid kelishi; 2) tomonlarning 
mavjud vaziyatda yechimga ega boʻlishda bir-biriga qarama-qarshi maqsadning ifoda etilishi 
yoki turli vositalardan foydalanishlari; 3) tomonlarning qiziqishlari, istaklari va 
imkoniyatlarining bir-biriga mos kelmasligi.  

Iqtisodchilar R.Valijonov, O.Qobilov, A.Ergashevlar esa “nizo” tushunchasini 
quyidagicha ta’riflashga urinadilar: “nizo – qarama-qarshi va oʻzaro bir-biriga toʻgʻri 
kelmaydigan kuchlarning toʻqnashuvi; ikki yoki undan koʻp taraflar orasidagi kelishuvning 
yoʻqligi, manfaatlar qarama-qarshiligi yoki tushunmaslik tufayli ularning birgalikdagi mehnat 
faoliyati jarayonida ijtimoiy sub’ektlar yoki jamoalar orasida paydo boʻladigan ziddiyat” boʻlib, 
uning mavjudligi “rahbar, ishchi va boshqa xodimlar orasida muayyan masalalarni hal qilishda 
tomonlarning bir-biri bilan bir yechimga kela olmaganligini bildiradi”.  

“Qisqacha psixologik lugʻat”da esa nizo “salbiy emotsional hayajonlar bilan bogʻliq 
boʻlgan individlar yoki bir guruh insonlar oʻzaro aloqalari yoki oʻzaro munosabatlarida ongida 
alohida olingan vaziyatning, qarama-qarshi yoʻnalishlar, bir-biriga mos kelmaydigan holatlar 
toʻqnashuvi” deya talqin etiladi.  

Yuqorida bildirilgan fikrlardan shunday xulosaga kelish mumkin: 1) mohiyatiga koʻra 
nizo – bu muayyan masala yoki vazifani hal qilishda yuzaga keladigan ziddiyatli holat; 2) 
tarkibiy tuzilishiga koʻra nizo ma’lum jarayon ishtirokchilari, sub’ektlari oʻrtasida yuzaga keladi; 
3) kelib chiqish sabablariga koʻra nizo ma’lum masalada tomonlarning bir-biriga zid yechimlarni 
taklif etishi yoki ular manfaatlarining oʻzaro toʻqnashuvi bilan bogʻliq; 4) oqibatiga koʻra har 
qanday nizo ijobiy va salbiy xarakterga ega; 5) davomiyligiga koʻra esa nizolar qisqa va uzoq 
muddatli boʻladi. 

Aytib oʻtilganidek, garchi nizolarning yuzaga kelishida vaziyatning mavjud boʻlishi 
taqozo etilsa-da, shu bilan birga uning boshlanishi uchun qandaydir hodisa, voqelik roʻy berishi 
zarur. “Bunga koʻra tomonlardan biri ikkinchisining xatti-harakatlari yoki fikrlarini etarlicha 
baholamasligi, aksincha, uning qiziqishlarini tanqid ostiga olishi, haqoratlashi kerak boʻladi.  

Haqoratlangan shaxs bunga nisbatan qaytar ta’sirni boshlaganidan soʻng, qarama-qarshi 
tomonlarning amaliy yoki amaliy boʻlmagan ichki imkoniyatlari, xatti-harakatlar, muomala 
orqali namoyon boʻla boshlaydi”. Demak, nizolar ma’lum vaziyat ishtirokchilari boʻlgan 
shaxslarning ijtimoiy borliq, unda roʻy berayotgan ijtimoiy-psixologik hodisalar, ularga nisbatan 
shaxs munosabatlari, baholari oʻrtasidagi ziddiyatlarni ifodalaydi. 

